
Партия филиалының 
Атқарушысы хатшысы партия 
алдындағы міндеттердің бірі 
сайлауда берген уәделердің 
іске  асырылуы екенін 
айтты. Жалпы «AMANAT» 
партиясының Қызылорда 
облысы бойынша Сайлауалды 
бағдарламасы облыстық 
филиалдың конференциясында 
2  ақпанда  бек іт ілген . 
Бағдарламада аймақтың негізгі 
проблемалары мен басқа да 
өзекті мәселелерінің шешілу 
жолдары белгіленіп, 5 бағытқа 
топтастырылған. Оны іс жүзінде 
тиімді іске асыру үшін арнайы 
Жол картасы әзірленіп, 121 іс-
шарадан тұратын Жол картада 
Сайлауалды бағдарламада 
көзделген барлық іс-шаралар 
мен көрсеткіштер ескерілген 
және әр жылға бөлінген. 
Қызылорда қаласы мен барлық 
аудандарды қамтылған. Әрбір 
шараның іске асыру уақыты 
мен жауапты орындаушысы 
және мәслихаттағы жетекшілік 
ететін фракция мүшесі де 
белгіленген»,- деді Атқарушы 
хатшы.

С а й л а у а л д ы  ү г і т 
жұмыстары кезінде партия 
филиалына тұрғындардан 
1223 ұсыныс-тілек түскен. 
Олардың 91-і республикалық 
қоғамдық қабылдау бөлмесі 
арқылы ҚР Парламенті 
Мәжілісіне жолданған. 210 
ұсыныс партияның жаңа Жол 
картасына енгізілген. 456 
ұсыныс қайталанбалы. Ал 
қалған ұсыныстар қоғамдық 
қабылдау мамандарымен 
бақылауға алынып, қосымша 
жұмыстар жасалуда. Жалпы 
мұнан бөлек, партияның айнасы 
болып табылатын қоғамдық 
қабылдау бөлмелерінде 
есепті кезеңде аумақтық 
филиалдармен барлығы 148, 
атқарушы органдармен 38 және 
29 тақырыптық қабылдаулар 
өтіп, тұрғындардан түскен 
өтініштердің 58,5% оң шешілген. 
Қосшыңырау ауылдық округінде 
көшпелі қоғамдық қабылдау, 
Жаңақорған ауданының Өзгент 
және Қыркеңсе ауылдарында 
Мобильді  қабылдаулар 
ұйымдастырылып, тұрғындарға 
«Ауыл аманаты» партиялық 
жобасы бойынша және 
тұрғындарды алаңдатқан өзге 
де сауалдарға түрлі басқармалар 
мен бөлімдер және заңгерлер 
кеңестер берілген. Биылғы 
жылға 16 мобильді қабылдау мен 
25 мамыр күні жас мамандарды 
жұмыспен қамту және жастарға 
мемлекет тарапынан беріліп 
жатқан мүмкіндіктер бойынша 

арнайы Ашық есік күнін өткізу 
жоспарланып отыр.

Партиялық бақылау 
комиссия  өк ілдер імен 
аймақтағы азық-түлік, дәрі-
дәрмек және жанар май 
бағаларының тұрақтылығын 
қамтамасыз ету мақсатында 
274 сауда нысанына, 115 
дәріханаға, 105 жанар май құю 
бекеттеріне талдау жұмыстары 
жүргізілген. Мұнан бөлек 
Партиялық бақылау бекеттері 
орнатылған нысандарға ай 
сайын мониторинг жұмыстары 
жүргізілуде. Өткен жылы 25 
нысанға бақылау бекеттері 
орнатылған болса, қазіргі таңда 
олардың 18 жұмыс атқаруда. 
Қалған нысандар пайдалануға 
берілді. Партиялық жобалар да 
аясында да ауқымды жұмыстар 
жүргізілуде. Мәселен, «Ауыл 
аманаты » жобасын іске 
асыру бойынша облысқа 2023 
жылға 3,0 млрд. теңге қаржы 
бөлінді. Аймақ басшысының 
бастамасымен «Ауыл аманаты» 
жобасы аясында жеңілдетілген 
несиелендірумен облыстың 
барлық ауылдарын қамту 
мақсатында қосымша қаражат 
қарастыру жөнінде ҚР Ауыл 
шаруашылығы министрлігіне 
19,5 млрд. теңгеге қосымша 
бюджеттік өтінім жолданды.

«Жер аманаты» жобасы 
бойынша былтыр облыста 
150 мың гектар қайтару 
көзделген болса, жоспар 
артығымен орындалып, 
көлемі 157,1 мың га болатын 
256 жер учаскелері мемлекет 
меншігіне қайтарылған. Биыл 
да жоба аясында облыста 200 
мың гектар заңсыз немесе 
пайдаланусыз жатқан жерлерді 
мемлекет меншігіне қайтару 
жоспарланған. Бүгінгі күні 
жоспар 34,6% орындалып, 
69,2 мың гектар жер учаскелері 
қайтарылған. Партияның 
«Ардагерлерді ардақтайық», 
«Кедергісіз келешек», «Еңбек 
адамы», «Ұлттық мұра» 
жобалары аясында және 
партия жанындағы қоғамдық 
кеңестермен атқарылған 
жұмыстар ауқымды. Партия 
филиалымен облыс көлеміндегі 
кездесулер мен жиындардан 
бөлек республикалық деңгейдегі 
іс-шаралар да кезең- кезеңімен 
өткізілуде.

Жалпы партия сайлаудан 
кейінгі кезеңде өз жұмысын 
күшейтіп қана қоймай, 
Сайлауалды бағдарламасында 
және алға қойған басқа да 
міндеттерге сай еңбек етіп, 
жұмысында жаңа қадамдар 
жасауда.  

256 ЖЕР 
УЧАСКЕСІ 
МЕМЛЕКЕТ 
МЕНШІГІНЕ 
ҚАЙТАРЫЛДЫ

«AMANAT» партиясы облыстық 
филиалының Атқарушы хатшысы БАҚ 
өкілдеріне баспасөз мәслихатын өткізді. Онда 
сайлаудан кейінгі кезеңде партия филиалымен 
атқарылған жұмыстар туралы кеңінен 
айтылды.

Бүгінде ауыл шаруашылығы саласын 
дамытуға мемлекет тарапынан қолдау көп. 
Соның бірі – 2001 жылы құрылған «Аграрлық 
несие корпорациясының» активтері 1 трлн. 
теңгеден асады. Осы уақытқа дейін 79 мың 
азаматқа өз кәсіптерін ашу үшін қолдау 
көрсеткен аталмыш несие корпорациясы 
ауыл шаруашылығы саласының 80 пайызын 
несиелендіруде. Ал биыл «Аграрлық несие 
корпорациясы» Қызылорда облысында ауыл 
шаруашылығы саласымен айналысуға ниетті 
азаматтарға 9 млрд. теңге бөлуді қарастырып 
отыр, дейді «Аграрлық несие корпорациясы» 
АҚ басқарма төрағасының орынбасары Айдын 
Досқараев.

«Аграрлық несие корпорациясы 
кәсіпкерлерге бірнеше бағытта қаржылай 

қолдау көрсетеді. Мәселен, аталмыш 
саламен айналысқысы келетін жандарға 
тікелей және екінші деңгейлі банктер 
арқылы несиелендіреміз. Бұдан бөлек, біздің 
корпорация несиелік серіктестіктермен 
қатар микроқаржылық ұйымдармен тығыз 
байланыста. Ал Қызылорда облысында 8 
несиелік серіктестік қызмет етеді. Биыл 
Сыр өңіріне ауыл шаруашылығын дамыту 
мақсатында 9 млрд.теңге бөлінсе, оның 5 млрд.
теңгесі игерілді. Ал жыл соңына дейін қалған 4 
млрд.теңге жоспарға сәйкес игеріледі. Сондай-
ақ, несие алушыларға тиімді жағдай жасау 
мақсатында мобильді қосымша енгізуді қолға 
алып жатырмыз. Бұл әсіресе ауылдық елді 
мекендерде тұратын жандарға тиімді болмақ. 
Жыл соңына дейін несиелік шарттарды онлайн 

тіркеу жүргізілетін болады. Сонымен қатар 
кепіл мүліктерді арнайы платформа арқылы 
нарықтық бағада сәйкестендіретін боламыз. 
Бұл өз кезегінде ауыл тұрғындарының кепіл 
мүліктерін арзандатуға жол бермейді», - деді 
басқарма төрағасының орынбасары Айдын 
Еділханұлы.

Бүгінде «Аграрлық несие корпорациясы» 
4 бағдарлама негізінде жұмыс істейді. Атап 
айтқанда, «Кең дала», «Агробизнес», «Іскер» 
және осы жылы іске асқан «Жастарға арналған 
микроқаржыландыру» бағдарламасы өз 
жұмысын бастады. 

«Көктемгі егін және өнім жинау 
жұмыстарына арналған «Кең дала» 
бағдарламасының жылдық пайызы - 5 
пайыз. Ал «Агробизнес» бағдарламасы ауыл 
шаруашылығы саласының кез келген бағытын 
қаржыландырады. Жылдық пайызы – 6 пайыз. 
Үшінші «Іскер» бағдарламасы кәсібін енді 
бастап жатқан азаматтарға арналады. Бұл 
бағдарлама – 6 пайызбен 7 жыл мерзге беріледі. 
Ал биыл басталған жаңа жоба «Жастарға 
арналған микроқаржыландыру» бағдарламасы 
21-35 жас аралығындағы кәсіпкерлерге 2,5 
пайызбен жеңілдетілген несие қарастырылған. 
Жылдық мерзімі – 5-7 жылды құрайды», - деді 
«Аграрлық несие корпорация» АҚ Қызылорда 
облысы бойынша филиалының директоры 
Маханбет Тұрмаханов. 

Айта кеткен жөн, «Аграрлық несие 
корпорациясы» Қызылорда облысы бойынша 
жыл сайын 10 млрд. теңгеге жуық қаражатты 
игеруде. Соның негізінде мыңнан астам 
кәсіпкер қаржылай қолдауға ие болды. Бұл 
жұмыстар алдағы уақытта да өз жалғасын 
табатын болады.

9 МЛРД. ТЕҢГЕ ҚАРЖЫ БӨЛІНЕДІ

Қазақстанда бірқатар шет елдердің 
ұқсастығы бойынша болашақ жас жұбайларға 
кешенді медициналық зерттеп-қараудан өтуді 
көздейтін отбасылық жұптардың денсаулық 
паспортын енгізу ұсынылады.

Денсаулық сақтау министрлігінің «Әрбір 
әйел - әрбір бала» тұжырымдамасының 
жобасында «Отбасылық жұптардың денсаулық 
паспортын» әзірлеу және іске асыру ұсынылған. 
Бұл жобаны іске асырудың мақсаты - ана 
өлімінің жиілеуіне, жастардың репродуктивтік 
және соматикалық денсаулығын сақтауға 
және нығайтуға барынша әсер ететін кейбір 
ауруларды анықтау, жыныстық жолмен 
берілетін генетикалық, соматикалық және 
инфекциялық ауруларды уақтылы ерте анықтау 
және жүктілікті жоспарлаудан бұрын емдеуді 
бастау.

Қазақстанда нәресте өлімінің 58,7 
пайызы дене салмағы 2500 грамнан кем 
шала туған нәрестелер; ана өлімінің барлық 
жағдайларының 46 пайызы әйелдің әртүрлі 
созылмалы ауруларына байланысты екен. 
Сонымен қатар, жыныстық жолмен берілетін 
инфекциялардың таралуы проблемасы бар, олар 
адамның денсаулығына, сондай-ақ болашақ 
ұрпақтың денсаулығына әсер етеді. Осылайша, 
Қазақстанда АИТВ-инфекциясының барлық 
жаңа жағдайларының 74,7 пайызы жыныстық 
жолмен берілуіне байланысты, ал үш негізгі 

ЖЖБИ - мерез, гонорея және трихомониаздың 
таралуы ресми статистикаға қарағанда 3-3,5 
есе жоғары. Халықаралық тәжірибені талдау 
әлемнің көптеген елдерінде некеге дейінгі 
медициналық зерттеп-қараудың енгізілгенін 
көрсетті. Ұсыныстардың нақты тізімі әр елдің 
экономикалық, мәдени, діни және медициналық 
жағдайларына байланысты өзгереді. Некеге 
дейінгі медициналық зерттеп-қараулар 
болашақ ерлі-зайыптылардың денсаулығының 
нашарлауына және ауру ұрпақтардың тууына 
жол бермейді.

Некеге дейінгі зерттеп-қарауға арналған 
ауруларды таңдау ықтимал аурудың алдын алу 
немесе емдеу мүмкіндігіне байланысты болды. 
Мұндай аурулардың арасында талассемия, орақ 
тәрізді жасушалы анемия, АИТВ, В және С 
гепатиттері, қызамық, мерез, және басқа 
жыныстық жолмен берілетін аурулар жиі 
кездеседі. Мысалы, Жерорта теңізінің кейбір 
елдерінде немесе Араб шығысында талассемия 
мен орақ тәрізді жасушалы анемияға некеге 
дейінгі міндетті тексеру жиі кездеседі, бұл 
жақын некенің жоғары таралуына байланысты. 
Бұл елдерде міндеттеме қандай да бір ауру 
немесе аурудың даму қаупі болған жағдайда 
жастардың арасындағы некені тіркеуге 
тыйым салу емес, зерттеп-қаралып, медицина 
қызметкерлерінің уақтылы консультациясын 
алу міндеті болып табылады.

ҚАЗАҚСТАНДА ҮЙЛЕНЕТІН ЖҰПТАРДЫҢ 
ДЕНСАУЛЫҒЫ ТЕКСЕРІЛЕТІН БОЛАДЫ

КӨПҚАБАТТЫ 
ҮЙЛЕРДІҢ 
ҚАСБЕТТЕРI 
ЖАҢАРТЫЛЫП 
ЖАТЫР

Қызылорда қаласында 26 көпқабатты тұрғын үйдің қасбеті қайта жаңғыртылуда. Аталған 
жұмыстар жергілікті демеушілердің, атап айтқанда қала құрылысшылары мен кәсіпкерлерінің 
қолдауымен жүргізілуде. Кәсіпкерлердің бұл игілікті қадамы туған жерге тарту жасаудан 
туындаған.

Жоба бойынша бұл жұмысқа жалпы ауданы 40 000 шаршы метр заманауи материалдар 
қолданылады. Соңғы үлгідегі, сапалы материалдармен қапталған тұрғын үйлердің қасбеті 
шаһардың сәулеттік келбетіне жарасымды көрік береді. Қазір Абай даңғылындағы №37, 39, 
41, 43, 44, 46, 54, 62 үйлер, Мұратбаев көшесіндегі №17 үй, Сырдария шағын ауданындағы №1 
және №2 тұрғын үйлердің сыртқы қасбетін әрлеу жұмыстары басталып кетті.

ҮЙЛЕСТІРУ 
КЕҢЕСІ ӨТТІ

Қызылорда облысы 
әкімдігінің мәжіліс 
залында облыс әкімінің 
орынбасары Сақтағанов 
Нұрымбет Аманұлының 
төрағалығымен облыс 
тұрғындарына жарақат 
алу және жазатайым 
оқиғалар, оның ішінде 
жол көлік апаты кезіндегі 
медициналық көмек 
көрсету туралы үйлестіру 
кеңесі болып өтті.
 

Кеңеске облыстық денсаулық сақтау 
басқармасының басшысы Искаков Олжас, 
облыстық полиция департаментінің, 
облыстық жолаушылар көлігі және 
автомобиль жолдары басқармасының, 
білім басқармасының басшылары және 
қала, аудан әкімдерінің орынбасарлары 
қатысты. Жиында алдымен 2023 
жылдың 3 айының қорытындысымен, 
облыс тұрғындарына жарақат алу және 
жазатайым оқиғалар, оның ішінде жол 
көлік апаты кезіндегі медициналық көмек 
көрсету бойынша атқарылған іс-шаралар 
туралы аймақтың бас дәрігері Олжас 
Ермекұлы баяндады. 

Одан соң  жол көлік оқиғаларын 
азайту бойынша жүргізілген жұмыс 
барысы туралы облыстық полиция 
департаментінің жергілікті полиция 
қызметі басшысының орынбасары 
Майрихов Даурен Мырзалыұлы баяндаса, 
жол көлік оқиғаларын азайту бойынша 
2023 жылдың 3 айында атқарылған 
іс-шаралары юойынша облыстық 
жолаушылар көлігі және автомобиль 
жолдары басқармасы басшысының 
орынбасары Сыздықов Жәнібек 
Шәкімбайұлы, Шиелі ауданы бойынша 
жол көлік оқиғалары бойынша Шиелі 
ауданы әкімінің орынбасары Ысмағұлов 
Болат Әбдулхайысұлы баяндады.

Атқарылған жұмыстар легімен 
мұқият танысқан Нұрымбет Аманұлы 
облыс тұрғындарына жарақат алу және 
жазатайым оқиғалар, оның ішінде жол 
көлік апаты кезіндегі медициналық 
көмек көрсету бағытындағы үйлестіру 
кеңесін қорытындылай келе, облыс 
бойынша травматолог дәрігерлерінің 
кадр тапшылығын төмендету мақсатында 
қажетті мамандардың жұмысқа 
тартылуын пысықтауды, жол көлік 
оқиғалары кезінде полиция қызметкерлері 
арасында алғашқы медициналық 
көмек көрсету бойынша тәжірибелік 
семинар сабақтар ұйымдастырылуын 
тапсыра келе, Ұлттық Жобаны жүзеге 
асыруды қамтамасыз ету үшін, облыс 
тұрғындарының денсаулық жағдайын 
мен әлеуетін нығайту мақсатында 
барлығымыз бірлесіп жұмыс атқаруымыз 
қажет екендігін атап өтті.  

Индекс: 65007-Республикалық «Ел тілегі » газетіне жазылу 6 айға бағасы 
- 2500 теңге

Индекс: 74023-Республикалық «Жарасымды Жанұя» журналына 6 айға 
жазылу бағасы - 2850 теңге 

Индекс: 76209-Республикалық «Білімді Ел - Қазақстан» ұстаздарға 
арналған журналына 6 айға жазылу  бағасы - 5500 теңге 

МЕДИА

Кәмелетке толмағандар 
қылмыстық құқықтың ерекше 
субъектілері болып табылады. 
Қылмыстық құқық бұзушылық іс-
әрекет жасаған баланы сот жазадан 
босатқан кезде, тәрбиелік ықпал 
етудің мәжбүрлеу шараларын 
қолдану  аясында, оларды 
арнайы оқу-тәрбие мекемесіне 
орналастыруы мүмкін. Шешім 
қабылдаған кезде судья әр 
жағдайда баланың өмір сүру 
деңгейіне мән береді. Баланың бос 
уақытын өткізуі, сабақ үлгерімі, 
тіпті ата-ананың бала тәрбиесіндегі 
рөлінде зерттейді. Бұның барлығы, 
құқыққа қарсы іс әрекетке барған 
баланың қылмыс ортасына қайта 
оралмауы үшін зерделенеді.

Жазаның кез келген түрін та-
ғайындаукезінде кінәлі тұлғаны 
қайта тәрбиелеуге баса назараудару 
керек, өйткені заң шеңберіндегі 
жауапкершілікті күшейту 
қылмыс теориясындағы бірқатар 
мәселелерді шешуде дәрменсіз. 
Айта кететін жәйт, елімізде 
14 жасқа дейінгі кәмелетке 
толмағандар қылмыстық 
жауапкершілікке тартылмайды. 
Себебі олар өздерінің құқық 
бұзушылық іс-әрекеттерінің нақты 
сипаты мен қоғамдық қауіптілігін 
толық түсінбейді. Сонымен қатар, 
қылмыс жасаған баланың заңды 
өкіліне салынатын айыппұлдың 
мөлшері сотталушыны қалыпты 
өмір сүру үшін қажетті 
материалдық игіліктерден 
айырмауы керектігі ескеріледі.

Кәмелетке толмағандардың 
жауапкершілігінің бір ерекшелігі 
– олар үшін бас бостандығынан 
айыру мерзімі он екі жылдан 
аспауы керек. Бірінші рет 
бас бостандығынан айыруға 
сотталған ұл мен қыздар жазасын 
жалпы режимдегі тәрбие 
колонияларында өтейді. Бас 
бостандығынан айыруды өтеген 
жастар күшейтілген режимдегі 
тәрбие колонияларына жіберіледі. 
Бас бостандығынан айыру жазасы 
ауыр, аса ауыр қылмыстар 
жасаған кәмелетке толмағандарға 
сондай-ақ, кейбір жағдайларда 
ғана ауырлығы аз және орташа 

қылмыстарға да тағайындалады. 
Кәмелетке толмағандарға өмір 
бойына бас бостандығынан айыру 
және өлім жазасы қолданылмайды.

Ерекше жағдайларда сот 
он сегіз бен жиырма жас ара-
лығындағы кәмелетке толма-
ғандарға жеңілдетілген жаза 
қолдана алады. Мұндай ерек-
ше жағдайларға психикалық, 
интеллектуалдық және психи-
калық дамудың ерекшеліктері, 
жетілу дәрежесі, жасөспірімдердің 
қылмыс жасау себептері сеп 
болады.Дегенмен әділ шешім 
шығару үшін судья сот-пси-
хологиялық, сот-психиатриялық 
және басқа да сараптама түрлерін 
тағайындауға құқылы.

Сот тәрбиелік ықпал етудің 
мәжбүрлеу шараларын қолдана 
отырып, ауырлығы аз немесе 
орташа қылмыс жасағаны үшін 
кінәлі деп танылған кәмелетке 
толмаған баланы жазадан босата 
алады. Бұл жағдайда қылмыстық 
жауапкершілік сотталмау 
фактісімен аяқталады және жаза 
тағайындалмайды. Жоғарыда 
айтылғандай, кәмелетке толмаған 
баланы мамандандырылған 
білім беру немесе емдеу-
тәрбие мекемесіне орналастыру 
барысында, мұндай мекемелерде 
болу мерзімі жасалған қылмыс 
үшін көзделген ең жоғары жаза 
мерзімінен аспайды.

Кәмелеткетолмағандардыңісте
ріжөніндегімамандандырылғанауд
анаралықсоттардың басты мақсаты 
«Отбасының тұтастығын сақтап 
қалу».Сондықтанда, кәмелетке 
толмаған тұлға қылмыс істегеннен 
кейін бірден бас бостандығынан 
шектелмейді. Бірінші кезекте 
оларға заңмен көзделген негізде 
мәжбүрлеу шаралары қолданылуы 
мүмкін. Кәмелетке толмағанның 
бос уақытын шектеу белгілерін 
қолдану арқылы оларды қайта 
тәрбиелеуге болады. Мысалы, 
баланың белгілі бір орындарға 
баруына тыйым салу,тәуліктің 
белгілі бір уақытынан кейін 
үйден тыс жерде болуды шектеу, 
мамандандырылған мемлекеттік 
органның рұқсатынсыз басқа 

жерлерге шығуын шектеу 
шаралары заңмен көзделген. 
Себебі, бұл шаралар кәмелетке 
толмағандарға алдымен зиянсыз 
және олардың қадір қасиетін 
төмендетпейді. Егер, кәмелетке 
толмағандарға жасалатын тәр-
бие лік ықпал етудің мәжбүрлеу 
шарасын бұзған немесе орын-
дамаған жағдайда бұл шараның 
күші жойылып, материалдар 
бұрын жасалған қылмыс үшін 
қылмыстық жауапкершілікке тарту 
үшін сотқа жіберіледі.

ҚР ҚК 81-бабында, кәмелетке
толмағандарғатағайындалатынжа
заның 6 түрі көрсетілген.  Заңмен 
белгіленген жауаптылық негізінде 
жазаның басы белгiлiбiрқызметпе
найналысуқұқығынанайыру болса, 
ең соңғы шешімі баланы қоғамнан 
оқшаулау яғни, бас бостандығынан 
айыру болып табылады.

Статистикаға көз жүгіртсек, 
Қызылорда облысының кәмелетке 
толмағандардың істері жөніндегі 
мамандандырылған ауданаралық 
сотында 2022 жылдың 12 айында  
29 қылмыстық іс 39 адамға қатысты 
қаралды. Үкім шығару арқылы 
17 іс 23 адамға қатысты, оның 
ішінде 15-сі кәмелетке толмаған.  
Тағайындалған жазаларға тоқталар 
болсақ,  2022 жылы шартты түрде 
бас бостандығынан 3 адам, бас 
бостандығынан 2 адам айырылды, 
17 адам бас бостандығынан 
шектелді, оның ішінде 10-ы 
кәмелетке толмағандар.

Бас бостандығынан шектеу 
тағайындалған қылмыстық іске 
тоқталсақ,кәмелетке толмаған 
сотталушыС. үйдің алдына келіп, 
кәмелетке толмаған жәбірленуші 
К.  ұялы  телефонына  қоңырау  
шалып, көшегешығарып  алып,  
өзімен бірге алып шыққан 
жина лма лы пышағымен 
жәбірленуші кәмелетке толмаған 
К. кіндік аймағы мен оң жақ 
санынан бір мәрте сұғып алып, 
жәбірленушіге ауыр дене 
жарақатын салып, оқиға жерден 
бой тасалаған.Жәбірленуші 
К. басты  сот  талқылауында  
сотталушы  С.  кешірім  беретінін,  
өзара  татуласқанын  көрсеткен.

Алайда, сотталушы мен 
жәбірленуші татуласқанымен 
сотталушыға ҚК-нің 68-бабының 
талабы қолдануға жатпайды. 
Себебі, сотталушы С. қылмыстық 
әрекетінен жәбірленуші К. 
денсаулығына ауыр зиян келген. 

Қазақстан Республикасының 
Жоғарғы Кеңесінің 1994 жыл-
ғы 8 маусымдағы қаулысымен 
ратификацияланған «Бала құқық-
тары туралы» Конвенцияның 
37-бабының «ә»-тармақшасына 
сәйкес ешбір баланың бас 
бостандығынан заңсыз немесе 
еріксіз айырмалуын қамтамасыз 
етеді. Қамауға алу, ұстау немесе 
түрмеге жабу заңға сәйкес 
жүргізіледі және соңғы шара 
ретінде ғана, неғұрлым тиісті 
қысқа мерзім ішінде қолданылуды 
қамтамасыз етеді деп көрсетілген.

Сот  сотталушы  К.  жаза  
тағайын дау  барысында  жәбірле-
нуші  К. бұрын  соталушы  К.  
ұрып-соққандығын  ескеруге  
жатады  деп  санады.

Сотталушы С. осындай  ауыр  
қылмыс  жасауына  жәбірленуші  
К.  бұрын  жасаған  іс-әрекеті  
себеп  болған деп көрсеткен.

Сот, жазаның түрі мен 
мөлшерін тағайындағанда 
сотталушы С. қылмыстық 
жауаптылық пен жазасын 
жеңілдететін мән-жайларды 
ескеріп, қылмысының сипаты мен 
қоғамдық қауіптілігін, кәмелетке 
толмағанын, әлеуметтік әділеттікті 
қалпына келтіру, сондай-ақ оны 
түзеу және оның тарапынан жаңа 
қылмыстар жасауынан сақтандыру 
мақсатына жеткілікті және негізді 
деп, сотталушының бұрын сотты 
болмағанын, қылмыс жасағанға 
дейінгі және одан кейінгі мінез-
құлқын, кінәсін толығымен 
мойындап шын ниетпен өкінгенін, 
оны қоғамнан оқшауламай бас 
бостандығын шектеу жазасын 
тағайындауға толық негіз бар деп 
сот есептеді.

ҚК-нің 55 бабының 2-бөлігінде 
жасалған қылмыс белгісі ретінде 
көзделмеген жеңiлдететiн мән-
жай болған және ауырлататын 
мән-жайлар болмаған кезде, 

жазаның негізгі түрінің мерзімін 
немесе мөлшерін осы Кодекстiң 
Ерекше бөлiгiнiң тиiстi бабында 
көзделген ең жоғары мерзімнің 
немесе мөлшердің:

1) қылмыстық теріс қылық, 
онша ауыр емес немесе ауырлығы 
орташа қылмыс жасаған кезде – 
жартысынан;

2) ауыр қылмыс жасаған кезде 
– үштен екiсiнен;

3) аса ауыр қылмыс жасаған 
кезде төрттен үшiнен асыруға 
болмайтыны көрсетілген. Сотта-
лушыға  жаза  тағайындау  бары-
сында ҚК-нің 55  бабының 2-бө-
лігінің  талаптары  қолданылуға  
жатады.

ҚК-нің 81 бабының 6-бөлігіне 
сай кәмелетке  толмағандарға  бас  
бостандығын шектеу  жазасы  екі  
жыл  мерзімге  тағайындалатыны 
бекітілген.Сондықтан сотталушы 
С.т ағайындалатын  бас  
бостандығын  шектеу жазасы бір  
жыл  төрт айдан  аспауы  керек.

2022 жылғы Қызылорда 
о б л ы с ы н ы ң  к ә м е л е т к е 
толмағандардың істері жөніндегі 
мамандандырылған ауданаралық 
сотының үкімімен сотталушы 
С. Қазақстан Республикасының 
Қылмыстық кодексінің 106 
бабының 1-бөлігімен кінәлі деп 
танылып, оған 1 жыл мерзімге 
бас бостандығынан шектеу 
жазасы тағайындалды. ҚК-нің 
44-бабына сәйкес сотталушы С. 
1 жылға пробациялық бақылау 
белгіленіп, сотталушыға мінез-
құлқын бақылауды жүзеге 
асыратын уәкілетті мемлекеттік 
органға хабарламай тұрақты 
тұрғылықты жерін ауыстырмау, 
ойын сауық орындарына бармау, 
сағат 22:00-ден таңғы 06:00-
ға дейін тұрғылықты жерінен 
шықпау, уәкілетті мемлекеттік 
органның рұқсатынсыз өзі тұратын 
ауданнан басқа жерлерге бармау 
міндеті жүктелді. Сотталушы С. 
пробациялық бақылау белгіленген 
мерзімі ішіндегі жүріс тұрысы 
мен мінез құлқына бақылау 
жүргізу Қызылорда облысы, Арал 
аудандық пробация қызметіне 
жүктелді.

 Сотталушы С. ҚР ҚК-нің 
44-бабының 3-бөлігіне сай 
тағайындалған бас бостандығын 
шектеу жазасын қаскөйлікпен 
жалтарған жағдайда, бас 
бостандығынан  шектеудің 
өтелмеген мерзімі дәл сол мерзімге  
бас бостандығынан айыру 
түріндегі жазаға ауыстырылатыны 
бойынша түсіндірілме жүргізілді.

Қазақстан Республикасында 
қабылданған заңдар мен құқықтық 
актілер еліміздің Конституциясына 
қайшы келмеуі керек екендігін 
тайға таңба басқандай атап 
өтуіміз қажет. Азаматтың негізгі 
құқықтары мен бостандықтары 
әр адамға туғаннан бастап 
тиесілі. Конституциямыздың 
негізінде адам мен азаматтың 
құқықтары мен бостандықтарын 
тек конституциялық құрылыстың 
негіздерін, адамгершілікті, 
денсаулықты, басқа адамдардың 
құқықтары мен заңды мүдделерін 
қорғау, елдің қорғанысы мен 
мемлекеттің қауіпсіздігін 
қамтамасыз ету мақсатында ғана 
шектеуге мүмкіндік береді.

Расында кәмелетке толмаған-
дардың қылмысы қазіргі кездегі ең 
маңызды және өзекті мәселелердің 
бірі болып табылады, өйткені ол 
жас ұрпақтың физикалық және 
рухани болмысына теріс әсер 
етеді және осылайша қоғамның 
дамуын тежейді. Әлемнің 
кейбір елдерінде кәмелетке 
толмағандардың істері бойынша 
сот ісін жүргізудің әртүрлі 
баламалы әдістері ұсынылады. Ал 
елімізде кәмелетке толмағандарға 
қатыстықылмыстықмәселелер 
өз шешімін толық таппаған. 
Алайда, кәмелетке толмағандарға 
қатысты мамандандырылған 
соттардың құрылуы мен қызметі 
жоғарыда аталған мәселенің 
толық шешілгендігін білдіреді. 
Жасөспірімдердің қылмысы 
бұл үлкен институт. Сондықтан 
да кәмелетке толмағандардың 
қылмыстық жауапкершілігі білікті 
заңгерлердің егжей-тегжейлі 
арнайы зерттеуінің тақырыбы 
болып табылуы тиіс. Қылмыстық 
жазаны тағайындаудың басты 
мәні – кәмелетке толмаған құқық 
бұзушыларды түзету және қайта 
тәрбиелеу. Алайда, олардың 
болашақта қандай жолды 
таңдайтынын ешкім нақты айта 
алмайды. Сондықтанда біз 
олардың болашағына сеніммен 
қарауымыз қажет. Бұл мемлекеттік 
мәжбүрлеу органдарының 
құзырындағы ғана мәселе емес, 
сол үшін бүкіл жұртшылықпен 
белсенді алдын алу қызметін 
жүргізу мәселесін бірінші орынға 
қоюға ықпал етуіміз қажет.

А.САБЫРОВ,
 Қызылорда облысының 

кәмелетке толмағандардың 
істері жөніндегі 

мамандандырылған сотының 
төрағасы

КӘМЕЛЕТКЕ ТОЛМАҒАНДАРДЫҢ 
ҚЫЛМЫСТЫҚ ЖАУАПТЫЛЫҒЫ
Қылмыс – дегеніміз қылмыстық заңдармен тыйым салынған, қоғамға қауіпті әрекет немесе 

әрекетсіздік, әлеуметтік дерт десек. Ал, жасөспірімдердің қылмыстығылы – аса үлкен дерт. Десекте 
кейбір ата аналар балам «кәмілет жасына» толмаған  деп арқаны кеңге салып, жауаптылықтан 
қашады. Қылмыстық жауапкершілік – кез-келген адамның істеген қылмысына жаза түріндегі, заң 
алдында міндетті жауап беруі. Ал, кәмелетке толмағандардың қылмыстық жауапкершілігі оларға 
қолданылатын қылмыстық заңдардың ерекшеліктерімен ерекшеленеді. ҚР ҚК-нің «Кәмелетке 
толмағандардың қылмыстық жауаптылығы» бөлімінің 80 бабы, 1 бөлігінде «Кәмелетке 
толмағандар деп қылмыстық құқықбұзушылық жасаған уақытқа қарай жасы он төртке толған, 
бiрақ он сегiзге толмаған адамдар танылатындығы көрсетілген.

Ендеше, сот актілерінің сапасын 
арттыруға қатысты қарымды қадамдардың 
жасалуызаманның ғана емес, тараптардың 
да үшінші биліктен қажет етіп отырған 
басты талабының бірі. Сот төрелігін 
әділ жүргізу, сот шешімдерінің сапасын 
көтеру – соңғы жылдары елімізде 
ерекше екпінмен айтылып, жолға 
қойылған мәселе. Бұл туралы Мемлекет 
басшысы Қасым-Жомарт Тоқаев та 
Қазақстан халқына арнаған Жолдауында 
«Сот шешімдерінің сапасын арттыру 
үшін бірқатар маңызды шараларды 
жүзеге асыру қажет» деп айрықша мән 
берген болатын. Соған орай Жоғарғы 
Сот төрағасы Жақып Асановтың 
бастамасымен «Сот төрелігінің жеті 
түйіні» жобасының дайындалғаны 
көпшілікке мәлім.

Әлбетте, уақыт көшіне көз тігіп, 
кешегі мен бүгінімізді таразы басына 
салғанда атап өтер жетістігіміз аз емес. 
Қателіктен қорыққан қадам жасамайды, 
ал тәуекелмен тірлік бастаған түбі 
ұтады. Оның үстіне, елдік мәселелерде, 
мемлекеттік мүддеге қатысты істерде 
ескі сүрлеуден шығып, замана көшінен 
қалмаудың маңызы зор. Осы тұрғыдан 
алғанда, елдегі заң үстемдігіне, әділ 
төрелікке, халықтың құқықтық еркіндігіне, 
қауіпсіздігіне тікелей жауап беретін сот 
билігінде жаңару мен жаңғырудың үздіксіз 

жүргізілуі орынды.
Шындығында тәуелсіздік алған сәттен 

бері отандық сот соны реформалардан 
кенде болған жоқ. Сонымен бірге, саланың 
үздіксіз дамуына, өсуіне, ілгерілеуіне жыл 
сайынғы Президент Жолдауларында 
көтер ілген  мәс еле ,  бер ілген 
тапсырмалардың ықпалы болғаны рас. 
Жаңа бастамалардың негізгі мақсаты – 
халықтың көңілінен шығатын, халықтың 
құқығы мен мүддесін қорғайтын, 
халыққа жақын сот қалыптастыру еді. 
Ал ол жалынды сөз айту, жалпылама 
жұмыс жасаудан тұрмайды. Бұл үнемі 
өсуді, ізденуді, еңбектенуді қажет ететін 
процесс. Әрі мұндай үрдіс халықтың пікір, 
ұсынысын ескере отырып жасалғанда ғана 
құнды, өміршең болмақ.

Осы ретте 2018 жылдың басында 
еліміздегі сот жүйесін дамыту мақсатында 
ұсынылған жеті басым бағыттан тұратын 
«Сот төрілігінің жеті түйіні» жобасының 
қоғамға бергені өте көп. Судьялардан, 
адвокаттардан, сот қызметкерлерінен, 
заңгерлік қауымдастықтан, үкіметтік 
емес ұйымдардан келіп түскен мыңнан 
астам ұсыныстың негізінде даярланған 
бұл жобатөрелік алаңындағы бүгінгі 
жетістіктердің күретамыры іспеттес. 
«Кеңескен істе кемшілік болмайды» 
демекші, көпшілік талқысына салынып, 
азаматтардың сүзгісіненөткендіктен 

болар, «Сот төрелігінің жеті түйіні» 
жобасы сала жұмысына айтарлықтай 
серпін берді. Отандық соттағы озық 
істерге бағдар болған жеті жобаның бірі 
«Сапалы нәтиже» деп аталды. Бұл жоба 
шеңберінде сот актілерініңсапасын көтеру 
бойынша ауқымды жұмыстар қолға 
алынды. «Сапалы нәтиже» шын мәнінде 
сапалы сот актілерін дайындауға негіз 
қалады.

Жобаны қолға алудағы басты 
мақсат сот актісінің беделін, сот ісін 
жүргізуге қатысушылардың сотқа жүгіну 
нәтижесімен қанағаттану деңгейін 
көтеру болды. Күнделікті тәжірибе 
көрсетіп отырғандай, сапалы, дәлелді 
сот актілері сот билігінің оң имиджін 
нығайтуға, қоғамның сотқа деген сенімін 
қалыптастыруға септігін тигізеді. Бұдан 
бөлек, осы сот актілерін түсіндіру, сот 
актілері бойынша тараптарда пайда 
болған сұрақтарға тиянақты жауап беру де 
аса өзекті. Жекелеген сот актілерінің анық 
еместігі, көпшіліктен түскен сауалдарға 
берілген уәждердің түсініксіздігі өз 
кезегінде шешімнің әділеттілігіне және 
судьяның кәсіби деңгейіне күмәнді 
көбейтеді.

Сот жұмысына қатысты көпшілік 
пікіріне құлақ түрсеңіз азаматтар 
жоғарыдағы мәселелерге жиі өкпе-реніш 
айтады. Сот шешімінің түсініксіздігіне, 

азаматтардың өтінішіне берілетін 
формальді сипаттағы жауаптарға, 
сондай-ақ сот шешімдерінің уақытында 
орындалмауына базына айтатындар қай 
кезде де баршылық. Осының өзі сотқа 
деген сенімді нығайту үшін саланы қай 
бағытта дамытып, қандай мәселелер 
бойынша күрделі шаралар қабылдау 
керектігін ұқтырады. Отандық соттағы 
соңғы жаңғыртулардың сот актілерінің 
сапасын арттыруға, сот пен халық 
арасындағы байланысты нығайтуға 
бағытталуы да сондықтан.

Сапалы нәтижегежету үшін бүгінде 
қолға алынған шаралар аз емес. Ең 
алдымен сот актілерінің талапқа сай 
жазылуы судьяның біліктілігімен 
тамырлас. Біріншіден, тілдік қоры мол, 
көркем сөйлеу қабілеті қалыптасқан 
судьяға сот актісін тараптар түсінетіндей 
етіп жазу аса қиындық тудырмаса керек. 
Екіншіден, жауаптылық, ізденімпаздық, 
тараптардың тілегін тыңдай білудің де 
сот актісінің сапасын көтеруде ықпалы 
орасан.Сондықтан судьяларға қойылатын 
талапты күшейту арқылы, сот актілерінің 
сапасын көтеру жолға қойылып келеді.

Жалпы қай кезде де сот актілерінің 
түсінікті жазылуы мен олардың 
орындалуы өзекті. Сапалы нәтижеге 
жету қарапайым азаматтардың сотқа 
деген көзқарасын түбегейлі өзгертеді. 
Ал үкімнің, шешімнің, сот қаулыларының 
қалай болса солай, заңдардан үзіп-жұлып 
алынған тіркестермен, мағынасыз 
жазылуы судьяға, сол арқылы сотқа деген 
теріс көзқарасты қалыптастыратынын 
ұмытпауымыз керек.

Француз жазушысы Виктор Гюгоның 
«Әділ соттың ең жоғары сатысы – ар» 
деген тағылымы терең сөзі бар. Қарап 
отырсақ, сапалы нәтижеге жетудеде ар 
бірінші орында тұруы тиіс. Өз қызметін 
арына салып, жауаптылықпен атқаратын 
жандар салғырттыққа жол бермейді. 
Соның ішінде судьяның сот актісін жазуға 
ұқыптылықпен, жанашырлықпен қарауы 
аса маңызды. Қазақстандық судьялардың 
құзыреттілігін олардың өнімдері, яғни сот 

актілері жақсы көрсетеді.
Еліміздің Жоғарғы Соты сапалы 

нәтиже қалыптастырып, сот актілерінің 
сұранысқа сай жазылуында да бағдар 
беріп келеді. Осы мақсатта республика 
судьяларының үкім, шешім, сот 
қаулыларын негізге ала отырып, арнайы 
үлгі жасалғаны көпшілікке мәлім. 
Судьяларға көмекші құрал болатын бұл 
жинаққа білікті әріптестеріміздің ең 
таңдаулы сот актілері топтастырылған. 
Іріктелген сот актілері заң тілін қарапайым 
тілмен көркемдеудің, ойды қысқа да нұсқа 
түсіндірудің, мазмұнды нақты жеткізе 
білудің үлгісі саналады.

«Сапалы нәтиже» жобасы бойынша 
атқарылған жұмыстардың арқасында 
бүгінде үкім, шешім, сот қаулыларының 
тараптар қабылдай алатындай қарапайым 
тілде жазу мәнері қалыптасты. Сонымен 
бірге, осы аралықта қолға алынған 
қарымды шаралар судьяларға өз шешім, 
үкімін тараптарға «өз тілінде» түсіндіруге 
үйретті. Судьялардың сот шешімін 
жариялаған соң, тараптарға не себептен 
нақ осындай шешім қабылданғанын 
түсіндіруі бүгінде қалыпты жағдайға 
айналды.Заңдық терминдерді түсінбей, 
күрделі сөйлемдердің мағынасына бойлай 
алмай шарасыз күйге түсетін азаматтар 
үшін жаңа өзгерістердің сотқа деген 
сенімді күшейткені анық. Бұл бағыттағы 
игі істер нәтижесінде апелляциялық 
шағымдар саны азайғанын да айта 
кеткеніміз жөн.

Сондай-ақ бүгінде республика 
соттарының барлық шешімдері ашық 
базаға салынып, кез келген адам қарай 
алатындай қолжетімді болды. Бұл да 
азаматтардың сот актілерін салыстырып, 
бағалауына жол ашатын тетік. Осының 
бәрі түптеп келгенде сот актілерінің 
сапасын арттыруға серпін берері сөзсіз.

И.ТҰҢҒЫШБАЕВ, 
Қызылорда қаласының әкімшілік

 құқық бұзушылықтар жөніндегі 
мамандандырылған сотының 

судьясы 

САПАЛЫ СОТ АКТІСІ – ЗАМАН ТАЛАБЫ
«Судьяның міндеті заңды қолдану ғана емес, оны 

түсіндіру», – деген екен ағылшын ғұламасы Фрэнсис Бэкон. 
Дәл осы сөздің дәлдігін, азаматтар үшін маңыздылығын 
ісіңіз сот құзырына түсіп, қолыңызға сот актісі тигенде 
шынайы ұғына түсесіз. Өйткені төрелік әділ болып, 
заң үстемдігі орнаса сот беделі өседі, ал сауатты, сапалы 
жазылған сот актісі судья біліктілігінің, кәсіби шеберлігінің 
көрсеткіші ретінде бағаланады.Демек, сот корпусына мықты 
мамандарды іріктеу қаншалықты маңызды болса, сот 
актісіне қатысты талаптың өсуі де соншалықты қажет. Бұл 
екеуі бір-бірімен өзектес мәселе.

Қызылорда облыстық 
сотының қылмыстық істер 
жөніндегі сот алқасында 
прокурордың өтінішхатымен 
және тараптардың апелляциялық 
шағымдары негізінде сотталған 
О.-ға қатысты қылмыстық іс 
қаралды. Қызылорда облысының 
қылмыстық істер жөніндегі 
мамандандырылған ауданаралық 
сотының 2023 жылғы 20 
наурыздағы үкімімен  сотталушы 
О. ҚК-нің 99-бабының 1-бөлігімен 
(адам өлтіру), ҚК-нің 296-бабы 
2-бөлігімен (есiрткi затын заңсыз 
иемдену, сақтау, тасымалдау), 
ҚК-нің 287-бабы 2-бөлігімен 
(газды қаруды заңсыз иемдену, 
сақтау, тасымалдау) кінәлі деп 
танылып, ҚК-нің 58-бабының 
3-бөлігінің талабымен онша қатаң 
емес жазаны неғұрлым қатаң 
жазаға сiңiру арқылы түпкiлiктi 
12 жылға бас бостандығынан 
айыру жазасына сотты болған 
және жазасын қылмыстық-атқару 
жүйесінің қауіпсіздігі барынша 
жоғары мекемелерінде өтеу 
белгіленген.

Қылмыстық іс бойынша сотта 
анықталғаны:

Сотталған О. заңды некедегі 
жолдасымен туған күнін атап 
өту үшін кафеге барып спирттік 
ішімдіктерді ішіп, алкогольден 
масаң күйде жолдасымен 
араларында ұрыс керіс туындаған. 
Сол жерде ол жолдасына күш 
қолданып, оны ұрып-соғып, өз 
басқаруындағы автокөлігіне 
салып алып, сол жағалауда 

орналасқан көп қабатты үйлер 
арасына апарып құлатып, жерде 
жатқан соңғының басынан 
денесінің әр жерінен бірнеше рет 
теуіп, ұрып-соғып, нәтижесінде 
жәбірленушіні қасақана өлтірген. 
Сотталған О.-ны ұстау барысында 
заңсыз иемденіп, сақтап, өзімен 
бірге алып жүрген ату мүмкіндігі 
бар 1 дана травматикалық газды 
қаруын және оның 1 дана 9мм. 
патронын және салмағы 1,50 
грамм «кептірілген марихуана» 
есірткі заттары тәркіленген.

Қылмыстық істің сот 
алқасында каралуы:

   Сотталған мен оның адвокаты 
сотқа берген апелляциялық 
шағымында сот үкімін өзгертіп 
немесе күшін жойып, О. зайыбын 
абайсызда қазаға ұшыратқан 
деп бағалап, оның іс-әрекетін 
ҚК-нің 99-бабының 1-бөлігінен 
ҚК-нің 104-бабының 1-бөлігіне 
қайта саралап, бас бостандығын 

шектеу жазасын тағайындауды 
сұрады. Жәбірленуші тарапы 
сотталушыға 20 жыл бас 
бостандығынан айыру немесе 
өмір бойына бас бостандығынан 
айыру жазасын тағайындауды 
сұрады. Мемлекеттік айыптаушы 
апелляциялық өтінішхатын 
қуатт ап ,  сотт алушының 
қылмыстық әрекетін ҚК-нің 
99-бабының 2-бөлігімен қайта 
саралап, 20 жыл мерзімге бас 
бостандығынан айыру жазасын 
сұрады. Сотталған О.-ға жаза 
Қазақстан Республикасы ҚК-нің 
52-бабында көрсетілген жаза 
тағайындаудың жалпы негіздері 
сақтала отырып тағайындалған, 
үкімде жаза түрін тағайындаудың 
уәждері көрсетілген. Сот алқасы, 
бірінші саты соты сотталған О.-
ға жаза тағайындағанда, құқық 
бұзушылықтың сипаты мен 
қоғамдық қауіптілік дәрежесін, 
яғни қоғамдық тәртіпке, 

имандылыққа,  халықтың 
денсаулығына, адам өміріне қарсы 
жасалып отырғанын, әлеуметтік 
әділеттілікті қалпына келтіру, 
сондай-ақ оны түзеу және оның 
тарапынан жаңа қылмыстар 
ж а с ау ы н а н  с а қ т а н д ы ру 
мақсатына жетуді тек қана бас 
бостандығынан айыру жазасын 
тағайындау арқылы қамтамасыз 
етілетінін ескере отырып, 
сотталушының қылмыстық 
жауаптылық пен жазаны 
жеңілдететін мән-жайларын, 
қылмыстық жауаптылық пен 
жазаны ауырлататын мән-
жайларының жоғын ескеріп, ҚК-
нің 55-бабының 2-бөлігінің және 
қылмыстардың жиынтығында 
ҚК-нің 58-бабы 3-бөлігінің 
талаптарын сақтай отырып, ол 
кінәлі деп танылған баптардың 
санкциясы шеңберінде көзделген 
бас бостандығынан айыру 
түріндегі жаза тағайындауы 
дұрыс деген шешімге келді. ҚК-
тің 55-бабының 2-бөлігіне сай, 
жасалған қылмыс белгісі ретінде 
көзделмеген жеңілдететін мән-жай 
болған және ауырлататын мән-жай 
болмаған кезде, аса ауыр қылмыс 
жасаған кезде, оның жазасы 
төрттен үшінен асыруға болмайды 
деп көрсетілген. 

   Қылмыстық істер жөніндегі 
сот алқасының қаулысымен 
прокурордың өтінішхаты және 
тараптардың апелляциялық 
шағымдары қанағаттандырусыз 
қалдырылды. Сот үкімі заңды 
күшіне енді.  

ҚЫЛМЫСТЫҚ  ІС ҚАРАЛДЫ ДАУ ПАРТИСИПАТИВТІК 
РӘСІМ ТӘРТІБІМЕН РЕТТЕЛДІ

Арал аудандық сотында талап қоюшы Б.-ның 
жауапкер С.-ға балалардың тұрғылықты жерін айқындау 
туралы талабы партисипативтік рәсім (екі тарап 
адвокаттарының жәрдемдесуімен дауды реттеу) тәртібімен 
реттелді. 

Татуластырушы-судья тараптармен әңгімелесу барысында 
заңнамадағы татуластыру рәсімдерінің тиімділігі мен салдарын 
түсіндіріп, татуластыру шараларын жүргізген. Нәтижесінде тараптар 
дауды партисипативтік рәсім тәртібінде реттеуге ниет білдірген. 
Партисипативтік келісімнің шарттары бойынша тараптар, анасымен 
бірге тұратын балалармен әкесінің еркін түрде араласып тұруы 
жайында ортақ шешімге келген. Партисипативтік келісімге екі 
тараптың адвокаттары қол қойып, сотқа бекіту үшін ұсынған. 
Азаматтық процестік кодексінің 277-бабының 6-тармақшасына 
сәйкес, сот, егер тараптар дауды партисипативтік рәсім тәртібімен 
реттеу туралы келісім жасасса және оны сот бекітсе іс бойынша іс 
жүргізуді тоқтатады.

   Осыған орай, сот ұйғарымымен дауды партисипативтік рәсім 
тәртібімен реттеу туралы келісім бекітіліп, іс бойынша іс жүргізу 
тоқтатылған. 

СОТ ӘКІМШІЛІГІ 
ҚЫЗМЕТКЕРЛЕРІМЕН 
СЕМИНАР ӨТКІЗІЛДІ

Сырдария аудандық соты әкімшілігі қызметкерлерінің 
қатысуымен «Жаңа әдеп кодексі- мемлекеттік 
қызметшілердің жаңа келбетін қалыптастырады» 
тақырыбьында семинар сабағы өткізілді.

Сырдария аудандық сотының сот әкімшісінің басшысы 
Н.Е.Әбдікәрім өз баяндамасында Мемлекеттік қызметшілердің 
тәртіптік жауапкершілігі және қызметтік әдеп мәселелері жөніндегі 
заңнаманы жетілдіру мақсатында ҚР Президентінің 2022 жылғы 
22 ақпандағы Жарлығымен ҚР Мемлекеттік қызметшілердің Әдеп 
кодексінің жаңа редакциясы бекітілгенін айтып өтті. Мемлекеттік 
қызметкер қоғаммен жұмыс істейтіндіктен, әдептілік пен жауаптылық 
басты бағдары болуы тиіс. Қызмет орнында өзін-өзі ұстай білу, 
сыртқы бейнесі мен киімінің тәртіпке сай болуын қадағалау, анық 
әрі түсінікті, жүйелі сөйлей білу - қызметкердің кәсіби этикалық 
құндылықтарына және жалпы қабылданған этикет жүйелеріне 
жатады.  Әдеп кодексінде мемлекеттік қызметтің қоғамдағы орны, 
мемлекеттік қызметшілердің келбеті мен қоғамның мемлекеттік 
қызметке, мемлекет пен мемлекеттік институттарға деген сенімін 
ұлғайту қажеттігі көрініс тапқан. Яғни, жаңа редакцияда кодекстің 
құрылымы өзгертіліп, «Мемлекеттік қызметшінің әдептілік 
қағидаттары»  деп аталатын тарау енгізілді. 

   Төрағалық етуші Н.Е.Әбдікәрім семинарды қорытындылай 
келе, мемлекеттік қызметшілер мемлекеттік қызметтің негізгі 
тұтынушысы саналатын халықтың талабына барынша икемді, 
жұртшылықпен жұмыс істеуге әрдайым дайын болуы және өз 
жұмысының ашықтығын қамтамасыз етуі тиіс екендігін айтты.   

ДАУДЫ ШЕШУДІҢ ҚОЛАЙЛЫ 
ТӘСІЛІ

Бүгінде тараптардың ымыраға келуі арқылы 
азаматтық істердің медиация тәртібімен тоқтатылу 
рәсімдері жиі кездеседі. Мұндай әрекеттер процеске 
қатысушылардың қатынастарын теңгеріп қана қоймай, 
соттарда қаралатын істердің санын да азайтады. 

Негізінен, сот істерінде тараптардың ымыраға келуі, істі 
аяқтаудың ең тиімді және қолайлы жолы болып табылады, өйткені 
істе жеңіліс тапқан тарап болмайды, екі тарап та қол жеткізген 
нәтижеге разы болады.

Айталық, Арал аудандық сотында талап қоюшы Ж.-ның жауапкер 
А.-дан алашақ ақшасын өндіру туралы, сондай-ақ талап қоюшы C.-
ның жауапкер М.-ға қатысты әкелікті анықтау туралы екі азаматтық 
іс бойынша бір күнде медиациялық келісімдер бекітілді.

Істерді сот талқылауына дайындау барысында төрағалық етуші 
судья тараптарды бітімге шақырып, «Медиация туралы» заңның 
талаптары мен тиімділігін түсіндірген. Осыдан соң тараптар дауды 
медиация тәртібімен реттеуге бет бұрып, сотқа өзара жасасқан 
медиативтік келісімдерін бекіту үшін ұсынған.

Сот ұйғарымдарымен медиативтік келісімдер бекітіліп, істер 
бойынша іс жүргізу тоқтатылды.

Осылайша тараптар істі бітіммен аяқтап, ұзақ уақытқа созылатын 
сот процестерінен құтылып, уақыттарын үнемдеп , бір-біріне деген 
бұрыңғы қарым-қатынастарын сақтап қалды. Бұл жоғарыда аталған 
татуластыру рәсімдерінің қажеттілігі мен тиімділігін аңғартса керек.

ДАУ МЕДИАЦИЯЛЫҚ КЕЛІСІМГЕ 
КЕЛУ ТӘРТІБІМЕН РЕТТЕЛДІ

Арал аудандық сотында талап қоюшы А.-ның 
жауапкер Б.-дан баласы үш жасқа толғанша алимент 
өндіру туралы азаматтық ісі тараптардың медиация 
тәртібімен татуласуларына байланысты аяқталды.

Талап қоюшы талабында, қазіргі уақытта жауапкермен бірге 
тұрмайтындығын, заңды некеден үш жасқа толмаған баласы барын, 
баланы бағып-күтумен айналысатындықтан еш жерде жұмыс 
істемейтіндігін, материалдық көмекке мұқтаж екенін, жауапкер өз 
еркімен көмек көрсетпейтінін мәлімдеп, баласы үш жасқа толғанша 
20 айлық есептік көрсеткіш көлемінде алимент өндіріп беруді 
сұраған.

Істі сот талқылауына дайындау барысында, сотпен тараптарға 
олардың дауды медиация тәртібімен реттеу мүмкіндіктері мен 
құқықтары түсіндірілген. Нәтижесінде тараптар дауды медиация 
тәртібімен реттеу туралы келісімге келген.

Келісімнің шарттары бойынша жауапкер баласы үш жасқа 
толғанша ай сайын талап қоюшымен өз ара келісілген мөлшерде 
алимент төлеп тұруға міндеттенген. Сот ұйғарымымен келісім 
бекітіліп, іс өндірістен тоқтатылды.

ҚЫЗЫЛОРДАДА АЗЫҚ-ТҮЛІК 
ДҮКЕНІНДЕ ҰРЛЫҚ ЖАСАҒАН 
КҮДІКТІЛЕР ҰСТАЛДЫ

18 мамыр  күні Қызылорда қаласында азық -  түлік 
дүкендердің бірінде екі азаматтың тұрмыстық заттарды 
ұрлап жатқандығы бейнебақылау камераларына түсіп 
қалған. 

Ұрлық дерегі бойынша 37 жастағы қала тұрғыны Қызылорда 
қалалық Полиция басқармасына арызданған. Арыз негізінде жедел – 
іздестіру шаралары ұйымдастырылып, күдіктілерді ұстау мақсатында 
жедел жұмыстар жүргізілді. Нәтижесінде 31 және 34 жастағы облыс 
тұрғындары ұсталды.  Тергеу іс-әрекеттері барысында күдіктілер 
ұрланған заттардыөз бас пайдаларына  иемденіп, сатып жібергендігі 
белгілі болды.

   Аталған дерек бойынша ҚР ҚК 188-бабының  2 -бөлігімен 
(Ұрлық) сотқа дейінгі тергеп-тексеру әрекеттері  жүргізілуде. 
Полицейлер оқиғаның мән-жайларын анықтауда.

ОБЛЫСТЫҚ СОТ ТӨРАҒАСЫ 
ЖАЛАҒАШ, ҚАРМАҚШЫ, 
АРАЛ ЖӘНЕ ҚАЗАЛЫ 
АУДАНДАРЫНЫҢ АЗАМАТТАРЫН 
ЖЕКЕ ҚАБЫЛДАДЫ

Қазақстан Республикасы Президенттің 
«Әкімдердің халықпен кездесулерін өткізу 
туралы» Жарлығын орындау мақсатында 
облыс әкімімен, аймақтың құқық қорғау 
органдары басшыларымен бірге Қызылорда 
облыстық сотының төрағасы Әділхади 
Жұмабайұлы Шығамбаев  Арал, Қазалы 
ауданының тұрғындарына жеке қабылдау 
өткізді. 

Жеке қабылдау барысында 
азаматтар жәрдемақы өндіру, 
жекеше айыптау мәселесі 
бойынша шағымдану, сондай-
ақ қылмыстық-процестік, неке 
және отбасы заңнамалары 
аясында сұрақтармен жүгінді. 
Өз кезегінде Ә.Шығамбаев 
сауалдарымен жүгінген аза-
маттарға қолданыстағы заңна-
малар аясында жауап берді. 
Қабылдау барысында болған 
ұсыныс-пікірлер бойынша 
тиісті шаралар қабылданатынын 
жеткізді.

Бұдан соң сот төрағасы Жа-
лағаш ауданының тұрғындарына 
жеке қабылдау жүргізді.

Тұрғындар арасында нота-
риаттық жазбаның күшін жою, 
бірінші саты сотына апел-
ляциялық шағым беру тәртібіне 
қатысты сұрақтарымен қоса сот 
отырысын жүргізуге байланысты 
өздерінің ұсыныс-пікірлерін 
айтты.

Жеке қабылдауда Әділхади 
Жұмабайұлы азаматтарға заң 

аясында толыққанды жауап 
беріп, ұсыныстары міндетті 
түрде ескерілетінін айтты. 
Аудан тұрғындары өздерін 
толғандырған сұрақтарға нақты 
жауаптар алғаны үшін облыстық 
сот пен аудандық сот төрағасына 
өз алғыстарын білдірді.

Сонымен қатар облыстық сот 
төрағасы Әділхади Жұмабайұлы 
Шығамбаев  Қармақшы 
ауданының тұрғындарына жеке 
қабылдау жүргізді.

Тұрғындар жеке қабылдауда 
сотта қаралып жатқан істер 
бойынша сұрақтарын қойды. 
Азаматтарды тыңдаған Әділхади 
Жұмабайұлы қолданыстағы 
заң талаптарын түсіндіріп, 
жауаптарын беріп өтті.

Аталған шара Қазақстан 
Республикасы Президенттің 
«Әкімдердің  халықпен 
кездесулерін өткізу туралы» 
Жарлығын орындау мақсатында 
облыс әкімімен, аймақтың құқық 
қорғау органдары басшыларымен 
бірге жүзеге асырылуда.

Сыбайлас жемқорлық 
мемлекеттің саяси және 
азаматтық институттарына 
теріс әсер етеді, елдің болашақ 
дамуына елеулі қауіп төндіреді.

Барлық елдер үшін оңтайлы 
болып табылатын сыбайлас 
жемқорлыққа қарсы күрестің 
бірыңғай тетігі жоқ. Әрбір 
ел қабылдайтын сыбайлас 
жемқорлыққа қарсы күрес 
әдістерінің ерекшелігі тек 
саяси және экономикалық 
тұрақтылыққа ғана емес, 
сонымен қатар халықтың салт-
дәстүрлеріне, діни ерекшеліктері 
мен құқықтық мәдениетінің 
деңгейіне де байланысты.

Біздің елімізде сыбайлас 
жемқорлыққа қарсы күресті 
күшейту мақсатында бірқатар 
з а ң д а рд а  қ а б ы л д а н д ы . 
Мәселен айтатын болсақ, 
«Сыбайлас жемқорлыққа 
қарсы іс-қимыл туралы» және 
«Қазақстан Республикасының 
мемлекеттік қызмет туралы» 
заңдар, сонымен қатар бірқатар 
бағдарламалық құжаттар іске 
асырылуда, мемлекеттік қызмет 
және сыбайлас жемқорлыққа 
қарсы іс-қимыл саласындағы 
функцияларды кешенді түрде іске 
асыратын арнайы уәкілетті орган 
құрылды, сыбайлас жемқорлыққа 
қарсы қызмет саласындағы 
халықаралық ынтымақтастық 
белсенді жүзеге асырылуда.

Мемлекеттік аппаратта 
сы байлас жемқорлықтың 
дең гейін азайту үшін шенеу-
ніктердің еңбекақысы мен 
әлеу меттік жеңілдіктерін мем-
ле кеттің қаржылық мүмкін-
діктерінің кеңеюіне қарай 
одан әрі кезең-кезеңмен жоға-
рылату жүргізіліп жатыр. 
Мемлекеттік қызметшілердің 
сатылмайтындығы және олардың 
қызметінің ашықтығы - сыбайлас 
жемқорлыққа қарсы іс-қимыл 

саясатының табысты болуының 
негізі болып табылады.

Сыбайлас жемқорлық 
көріністері үшін алғышарттардың 
бірі шенеуніктің азаматпен 
тікелей байланысы болуы да 
болып табылады. Мемлекеттік 
көрсетілетін қызметті алу рәсімі 
неғұрлым оңай және ашық болса, 
сыбайлас жемқорлықтың деңгейі 
де соншалықты төмен болады. 
Сол себепті қазіргі заманғы 
ақпараттық технологияларды кең 
пайдалану да адам факторының 
ықпалын барынша азайтады.

Қазіргі таңда мемлекеттік 
қызметтерді көрсету рәсімдері 
барынша автоматтандырылған. 
Осы жасалып жатырған 
саясаттың барлығы сыбайлас 
жемқорлықтың алдын алып 
болдырмау мақсатында жасалуда.

Сыбайлас жемқорлықпен 
күре су  жұртшылықтың 
көмегінсіз мүмкін емес. Сол 
себептен мемлекет пен қоғамның 
тығыз серіктестігі ғана сыбайлас 
жемқорлыққа табысты қарсы 
тұруға мүмкіндік береді. Ол 
үшін халықтың құқықтық 
мәдениетін арттырып, құқықтық 
нигилизммен күресу керек.

Сондықтан сыбайлас 
жемқорлықпен күресу барлық 
Қазақстан Республикасы аза-
маттарының азаматтық бо-
рышы деп білу керек. Қазақстан 
Республикасы Төтенше жағ-
дайлар министрлігі Өнеркәсіптік 
қауіпсіздік комитетінің Қызыл-
орда облысы бойынша депар-
таментінің сенім телефоны 8 
(7242) 26 47 17

А.Б.БЕКАЙДАРОВ,
ҚР Төтенше жағдайлар 

министрлігі Өнеркәсіптік 
қауіпсіздік комитетінің 

Қызылорда облысы 
бойынша  департаментінің 

бас маманы 

Әр адам зұлымдық, қызғаныш, парақорлық 
пен өзімшілдік жоқ әлемде, махаббатқа, 
жақсылық пен бақытқа толы әлемде өмір 
сүргісі келеді. Бірақ, бүгінгі күні мұндай 
перспектива шындыққа жанаспайтын сияқты. 
Өйткені, қайда қарасақ та, Біз сыбайлас 
жемқорлық жанжалдары, сыбайлас жемқорлық 
қылмыстары туралы естиміз.

СЫБАЙЛАС ЖЕМҚОРЛЫҚТЫҢ 
АЛДЫН АЛУ МАҢЫЗДЫ

Азаматтық хал акті жазба-
ларына өзгерістер, толықтырулар 
мен түзетулер енгізу тәртібі 
туралы қолданыстағы Қазақстан 
Республикасының «Неке (ерлі-
зайыптылық) және отбасы 
туралы» Кодексінің 257-бабында 
көзделген он үш себеп бойынша 
азаматтар өздерінің аты-жөндеріне 
өзгерістер енгізе алады.

Осы он үш себептің біреуіне 
жеке тоқталып өтетін болсақ 
құжаттардағы атынан өзгеше, 

өмірде нақты қалыптасқан атын 
алғысы келуіне байланысты аты-
жөніне өзгерістер енізуге болады.

Яғни, азамат туылған кезде 
ата-анасы құжатта жаздырған 
есімімен емес, белгілі себептерге 
байланысты өзгеше есіммен 
аталып кететін жағдайлар болуы 
мүмкін. 

Белгілі себеп деп отырғанымыз 
баланың бойындағы қасиеттеріне, 
денсаулығына немесе ерекше 
нышандарына байланысты 

баланы басқа есіммен атап кетуі, 
бұл біздің ескі ырымдарымызға 
сүйене отырыпбір жақсылыққа 
сену немесе үлкен үміт күтумен 
байланысты қалыптасқан жағдай.

Осындай немесе өзгеде 
себептермен құжаттағы атынан 
басқа, азаматтарда өмірде нақты 
қалыптасқан аты (есімі) пайда 
болады. Осы атын (есімін) 
заңдасты рып алу үшін азаматтар 
атын, әкесінің атын, тегін өзегерту 
туралы өтінішпен, кез келген 

тіркеуші органға (АХАТ/ЗАГС), 
мемлекеттік корпорацияға (ХҚКО/
ЦОН) қалауы бойынша жазбаша 
нысанда немесе«egov»электронды 
үкімет порталы арқылы жүгіне 
алады.

А.БЕЙБІТ,
Шиелі аудандық 

жұмыспен қамту, әлеуметтік 
бағдарламалар және 

азаматтық хал актілерін 
тіркеу бөлімінің 

бас маманы 

БІЛЕ ЖҮРІҢІЗ!

АЗАМАТТЫҚ  ХАЛ  АКТІ ЖАЗБАЛАРЫНА ӨЗГЕРІСТЕР, 
ТОЛЫҚТЫРУЛАР  МЕН  ТҮЗЕТУЛЕР ЕНГІЗУ  ТӘРТІБІ

Азаматтық хал акті жазбаларына өзгерістер, 
толықтырулар мен түзетулер енгізу тәртібі туралы 
қолданыстағы Қазақстан Республикасының 
«Неке (ерлі-зайыптылық) және отбасы туралы» 
Кодексінің 257-бабында көзделген он үш себеп 
бойынша азаматтар өздерінің аты-жөндеріне 
өзгерістер енгізе алады.



4
№21 (825) Сәрсенбі 24 мамыр 2023 жыл e-mail: gazeta_eltilegi@mail.ru

ХАБАРЛАМА

Меншік иесі: «Сан-Ай» пресс ЖШС Газет Қазақстан Республикасы Ақпарат 
және Қоғамдық даму минитрлігінде қайта 
тіркеліп, 2021 жылдың 28 сәуір айында 
есепке алу туралы № KZ36VPY00035077 
куәлігі берілген. 

Республикалық «Ел тілегі» тәуелсіз 
ақпараттық, танымдық, қоғамдық-саяси 
газеті ҚР СТ ИСО 9001-2016 «Сапа 
менеджіменті жүйесі» талаптарына сәйкес  
сертификатталған

Алғашқы есепке қою кезіндегі нөмірі 
мен мерзімі №8729 – Г, 19.10.2007 ж

Газет редакцияның компьютер  орталығында 
теріліп, беттелді. «PRINT» баспаханасында 
басылды. Қызылорда қаласы, Байтұрсынов  
көшесі, 49 үй. Телефон: 27-61-62
Газеттің  басылу сапасына жауапты 
«PRINT» баспаханасы.

Газет әр аптаның сәрсенбі күні жарық 
көреді

Газетті тасымалдауға «Сан-Ай» 
пресс ЖШС Тел: 27-85-75 және 

«Қазпошта» АҚ Қызылорда 
облыстық филиалы жауапты 

Тел: 23-54-91

Қолжазба өңделеді және авторға 
қайтарылмайды 

Жарияланымдар газеттің түпкілікті 
көзқарасын білдірмейді

Газет бетіндегі жарияланымдардың 
позициясы мен фактілері үшін редакция 
жауап бермейді

Таралымы 5920 дана 
Индекс 66503
Тапсырыс №108

E-mail:gazeta_eltilegi@mail.ru
Электронды нұсқасы: 
https// ret-gazeta.kz/

Директор
Егиншибаева Анар

Жақсыбекқызы

Ақылдастар алқасы:
Әбілбай Садықбаев
Данияр Сұлтанбеков

Рысбай Кәрімов

Бас редактор
Сыдықова 

Жанар 
ТҰРДЫБЕКҚЫЗЫ

Жауапты хатшы
Зибаш ӘЛИ

8 705 982 76 61

Редакцияның 
мекен-жайы: 

Қызылорда қаласы, 
Байтұрсынов 
көшесі 46/36

Телефон: 
8 777 752 54 63

Жыл басынан бері облыстық 
жұқпалы аурулар ауруханасында 
3,5 мыңға жуық адам ем алды. 
Олардың қатарында Нигерия 
азаматы Нвоке Точукву (аты-
жөні өзгертілген) бар. Шетелдік 
азамат шұғыл түрде «желшешек» 
ауруымен облыстық жұқпалы 
аурулар ауруханасына шұғыл 
жеткізілді. Диагноз расталды. 
Ол ауруханаға жатқызудан бас 
тартты. Желшешекті емдеу 
үйде жүргізілді. Нвоке Точукву 
аурухана дәрігерлеріне алғысын 
білдіреді.

«Дәрігердің кеңес алып 
тағайындауларын алдым. Үйде 
емделдім. Себебі желшешек 
ауа тамшылары арқылы 
берілетін жедел жұқпалы ауру 
болғандықтан оқшауланғанмын. 
14 күннен кейін ауруханада 
сынақтарды қайта тапсырдым. 
Сауығып кеттім. Қазақстанда 
уақытша тұрамын. Дәрігерлерге 
мың алғыс», - дейді Нвоке 
Точукву.

Шетел азаматтарына айнала-
сын дағыларға қауіп төндіретін 
ауру диагнозы қойылса, олар 
медициналық көмек ала 
алады. Медициналық көмектің 
түрлері мен көлемдері ҚР 
ДСМ 2020 жылғы 9 қазандағы 
№121 бұйрығымен бекітілген. 
Медициналық көмек ТМККК 
шеңберінде беріледі.

«Науқас, Нигерия азаматы, 
ҚР-да тұруға рұқсаты жоқ, 
емханаға тіркелмеген. Мұн-
дай шетелдік азаматтар кенет-

тен болған жағдайлар мен 
олардың өміріне немесе айнала-
сындағылардың денсаулығына 
қауіп төндіретін аурулар, 
жазатайым оқиғалар, улану, 
жарақат алу, босану және жүктілік 
кезіндегі шұғыл жағдайлар 
кезінде жедел және шұғыл 
медициналық көмекті пайдалана 
алады. Науқастың өміріне 
немесе айналасындағылардың 
денсаулығына қаупі жойылып, 
н ау қ а с т ы  т а с ы м а л д ау 
мүмкін болған сәттен бастап 
медициналық көмек ақылы 
негізде көрсетіледі», - деп атап 
өтті қабылдау бөлімшесінің аға 
медбикесі Орынкүл Күзібаева.

2022 жылы облыстық 
жұқпалы аурулар ауруханасында 
13 мыңға жуық адам ем алды. Бұл 
мақсатқа ТМККК шеңберінде 
медициналық сақтандыру 
қорынан 1,7 млрд теңгеден 
астам қаржы бөлінді. Естеріңізге 
сала кетейік, Әлеуметтік 
медициналық сақтандыру 
қоры медициналық ұйымдарды 
екі көзден қаржыландырады 
– ТМККК және МӘМС. 
Әлеуметтік медициналық 
с а қ т а н д ы р у  қ о р ы н ы ң 
Қызылорда облысы бойынша 
филиалының директоры Бақыт 
Исмаханбетовтың хабарлауынша, 
2023 жылы аймақтың 108 
медициналық ұйымымен 101,7 
млрд теңге сомасына шарт 
жасалды, оның ішінде ТМККК 
шеңберінде – 59,6 млрд теңге, 
МӘМС – 42,1 теңге.

13 МЫҢҒА ЖУЫҚ АДАМ 
ТЕГІН МЕДИЦИНАЛЫҚ 
КӨМЕК АЛДЫ

Жұқпалы аурулар ауруханасының 
пациенттеріне тегін медициналық көмектің 
кепілдік берілген көлемі шеңберінде 
медициналық көмек көрсетіледі. Қызылорда 
облыстық жұқпалы аурулар ауруханасына 
шетелдік азаматтар да жүгінеді.

Әлеуметтік 
медициналық 
сақтандыру қорының 
Басқарма төрағасы 
Сәбит Ахметов 
МӘМС жүйесін іске 
асыру барысындағы 
нәтижемен бөлісіп, 
1406 байланыс 
орталығының 
операторы ретіндегі 
жұмыс тәжірибесімен 
бөлісті.

Бүгінде МӘМС жүйесі 
енгізілгелі көрсетілетін қызметтер 
тізбесі кеңейтіліп, олардың 
көлемі ұлғайған. Сонымен қатар 
күрделі операциялар мен жоғары 
дәлдіктегі диагностиканы күту 
ұзақтығын қысқарту мәселелерін 
шешуге мүмкіндік берді. 
Мысалы, кардиохирургиялық 
операцияларды күту ұзақтығы 3-4 
айдан 1 айға дейін, бағасы қымбат 
КТ, МРТ қызметтері 10 күнге 
дейін қысқарды. Сонымен қатар, 
бұрын ақылы негізде жүргізілген 
көптеген операциялар, мысалы, 
есту қабілетін қалпына келтіру 
операциялары МӘМС жүйесі 
аясында қолжетімді болды.

Жыл сайын МӘМС аясында 
көзге жасалатын операция 
саны артып келеді, оның ішінде 
катарактамен жүгінетіндер көп. 
Екі жыл ішінде қосымша 8 мыңға 
жуық адамға операция жасалды. 
Бұл көру қабілетін қалпына 
келтіруге және өмір сүру сапасын 

жақсартуға мүмкіндік береді. 
Бұндай операцияларды күту 
ұзақтығы 3-4 айдан 1 айға дейін 
қысқарды. 

«Жоғары технологияларды 
қолдану арқылы жасалатын 
нейрохирургия, кардиохирургия, 
трансплантология ,  ЭКҰ 
операциялары көпшілікке 
қолжетімді. Мысалы, құны 
74 млн. теңгеден асатын 
кардиохирургиялық операцияны 
МӘМС аясында жасайды. Жоғары 
технологияларды қолдану арқылы 
жасалатын оталардың орташа 
құны  3 млн. теңге тұрады», – деді 
Қор басшысы.  

ПЭТ қызметтері де қолжетімді 
болды, яғни позитронды-
эмиссиялық томография, бұл 
онкологиялық ауруларды 
диагностикалау сапасын және 
оларды емдеудің тиімділігін 
айтарлықтай арттырады. (саны 
2019 жылы 13 мыңнан 2022 жылы 
21 мыңға дейін өсті).

«Әлі күнге дейін медициналық 

сақтандырудың не екенін 
түсінбейтіндер бар. Оған Қордың 
1406 Колл-орталығына жүгінетін 
азаматтардың өтініштері дәлел. 
Еліміздің әр жерінде не болып 
жатқанын, азаматтарымызды 
не мазалайтынын және олар 
қандай қиындықтарға тап 
болғанын тікелей білу үшін 
Қордың басшылық құрамы, өзім 
де аптасына бір рет байланыс 
орталығының операторлары 
ретінде бір сағат жұмыс істейміз. 
Өкінішке қарай, кейбір азаматтар 
қызметкерлердің, жұмыс 
берушілердің жарналары мен 
аударымдары зейнетақы қорына 
ұқсас жинақтау жүйесі деп 
ойлайды. Нәтижесінде көптеген 
сұрақтар туындайды. Ақшамыз 
қайда кетіп жатыр дейді», - деп 
Қор басшысы Сәбит Ахметов 
оператор жұмысындағы әсерін 
айтады. 

О л  М Ә М С  ж ү й е с і 
мемлекеттің, жұмыс берушілер 
мен азаматтардың ортақ 

жауапкершілігі қағидаттарына 
негізделетінін түсіндірді. 
Азаматтардың барлық жарналары 
мен аударымдары Ұлттық банктегі 
арнайы шотқа түседі және сол 
жерден емделген жандарға 
көрсетілген медициналық 
қызметтер үшін ақы төлеуге 
жіберіледі. Қаржыландырудың 
2,5 есе ұлғаюына қарамастан, 
медициналық қызмет көрсету 
саласында айтарлықтай жақсару 
байқалмады. Яғни, бөлінетін 
қаражат халықтың күткеніне 
сәйкес келмейді. Осы ретте 
азаматтар МӘМС жүйесі керек пе 
деген сауал қояды. Өз кезегінде 
Қор мемлекет денсаулық сақтау 
жүйесін қаржыландыру бойынша 
өз міндеттемелерін толық көлемде 
орындайтынын хабарлайды.

«МӘМС жүйесін енгізбес 
бұрын 10 жыл бойы білікті 
мамандар, сарапшылар еңбек 
етті. МӘМС-тің басты мақсаты – 
халықтың осал топтарын (балалар, 
зейнеткерлер, мүгедектер, 
көп балалы аналар және т.б.) 
қорғау. Қазір Қор проблемалық 
мәселелерді шешумен және 
жүйені дамытумен айналысудың 
орнына МӘМС-тің қажеттілігін 
дәлелдеумен айналысады», - дейді 
Сәбит Ахметов. 

 Қ о р  ө з  т а р ап ы н а н 
халық арасында МӘМС-тің 
артықшылықтарын түсіндіру 
жұмысын күшейтуге, сондай-ақ 
медициналық көмектің сапасы 
мен қолжетімділігін, МӘМС 
қаражатын пайдалану тиімділігін 
арттыру бойынша жұмысты 
жалғастыратындарын айтты. 

ӘМСҚ басшысы: 

Қымбат операцияларды күту ұзақтығы 
3-4 айдан 1 айға дейін қысқарды

ХАБАРЛАНДЫРУ
«Керемет Строй Company»  ЖШС-сі «Астана 

қ., Есіл ауданы, Бұқар Жырау көшесі, №27 жер 
телімі мекен-жайында орналасқан жапсарлас 
салынған үй-жайлары және паркингі бар көп 
пәтерлі тұрғын үй кешені» (сыртқы инженерлік 
желілерсіз және сметалық құжаттарсыз) жұмыс 
жобасының «Қоршаған ортаны қорғау» жобасы 
бойынша қоғамдық талқылау түрінде қоғамдық 
тыңдаулар өтетіндігін хабарлайды. 

«Керемет Строй Company» ЖШС-ның мекен-
жайы: Астана қ., Нұра ауданы, Күлтегін к-сі, 13 
үй, 368 ғимарат, байланыс телефоны: +7 705 
2561083, e-mail: grandprojectcom@list.ru 

ЖК «Суинбеков Ж.К» мекен жайы: Астана қ., 
Жұмабаев к-сі, 5/1, байланыс телефоны: +7(702) 
230-90-90, e-mail: eco-start@list.ru

Жобалық құжаттама пакетімен Бірыңғай 
экологиялық порталында https://ecoportal.kz, 

Барлық ескертулер және / немесе ұсыныстар 
Бірыңғай экологиялық порталында https://
ecoportal.kz, 1 маусым мен 21 маусым (қоса 
алғанда) аралығында қабылданады. 

Қосымша ақпаратты мына мекенжай 
бойынша алуға болады: Астана қ., Нұра ауданы, 
Күлтегін к-сі, 13 үй, 368 ғимарат, және +7 771 
501 26 74 телефондары бойынша алуға болады.

ОБЪЯВЛЕНИЕ
ТОО «Керемет Строй Company» сообщает 

о том что, состоятся общественные слушания 
в форме публичных обсуждений по проекту 
«Охрана окружающей среды» к Рабочему 
проекту «Многоквартирный жилой комплекс 
со встроенными помещениями и паркингом, 
расположенный по адресу: г. Астана, район Есиль, 
ул. Букар Жырау, участок 27» (без наружных 
инженерных сетей и сметной документации). 

Адрес ТОО «Керемет Строй Company»: 
г.Астана, район Нұра, ул. Күлтегін, д. 13, 
корпус 368, телефон: +7 705 2561083, e-mail: 
grandprojectcom@list.ru

Адрес ИП «Суинбеков Ж.К.»: г. Астана, 
пр.Жумабаева 5/1, телефон: +7(702) 230-90-90, 
e-mail: eco-start@list.ru

С пакетом проектной документации можно 
ознакомиться на Едином экологическом портале 
https://ecoportal.kz.

Все замечания и/или предложения 
принимаются в срок с 1 по 21 июня 
(включительно) на Едином экологическом 
портале https://ecoportal.kz, 

Дополнительную информацию можно 
получить по адресу г.Астана, район Нұра, ул. 
Күлтегін, д. 13, корпус 368, и по телефонам + 7 
771 501 26 74. 

Осы орайда, Департамент 
бастығы Қызылорда қалалық 
Полиция басқармасының Ақсай 
полиция бөліміне барды. Ақсай 
полиция бөлімінің бастығы полиция 
подполковнигі Абдразақ Нұрбол есеп 
беріп, жеке құрамының жұмысымен 
таныстырды. 

Жалпы, Ақсай полиция бөліміне 
қарасты 6 аймақ бар, оның ішінде 
Белкөл, Абай, Қызылжарма, Қараөзек, 
Бәйтерек және Қарауылтөбе ауылы. 
Аймақ тұрғындарының саны - 133 668. 

Ме м л е ке т  б а с ш ы с ы н ы ң 
Жолдауында айтылған «Жұртқа 
жақын полиция» қағидаты бойынша 
Жергілікті полиция қызметіпәрменді 
жұмыс атқаруда. Қоғаммен ашық 
тіл табысу, азаматтардың сеніміне 
ие болу, атқарылған жұмыстарды 
ашық көрсету және көпшілікпен 
бірлесе қылмыстың алдын алу 

жұмыстары әрбір учаскелік полиция 
инспекторының басты мақсаты екені 
белгілі. Бұл ретте аталмыш аймақта 
22 учаскелік полиция инспекторы 
және 7 көмекшісі қызмет атқарады. 
Лауазымдық міндеттеріне сәйкес 
олар әкімшілік аймағында отбасы-
тұрмыстық қатынастар саласында 
жасалатын қылмыстардың алдын 
алу бойынша қорғау нұсқамасын 

шығарады, құқық бұзушының мінез 
құлқына сот арқылы ерекше талаптар 
орнатады, егер шығарылған қорғау 
нұсқама талаптарын бұзса, заңға 
сәйкес құқық бұзушыға шара көреді.

Учаскелік полиция инспектор-
ларының жұмысымен танысу 
мақсатында Департамент бастығы 
№ 6 және № 7 учаскелік полиция 
пункттеріне барып, бекітілген жауапты 

учаскелік полиция инспекторлары 
полиция майоры А.Спатаевтың  және 
полиция майоры Д.Төлегеновтың 
атқарылған жұмыс жөнінде есебін 
тыңдады. 

Аймақтағы жасөспірімдер ара-
сындағы қылмыстардың алдын 
алу және болдырмау мақса тында 
17 ювеналды полиция қызмет кері 
аймақтағы 21 мектептің оқушы-
ларымен және 4 колледждің 
студенттерімен профилактикалық 
бағытта жұмыс жасауда. 

Сонымен қатар, Полиция де-
пар таментінің бастығы 261 мек-
тепке барып, директоры Қар-
лығашАбдрахмановамен тәртіп пен 
қауіпсіздік мәселесі төңірегінде 
сұхбаттасты. 

Махсудхан Нұғманұлы Ақсай 
полиция бөлімінің жалпы жұмысымен 
танысып, тиесілі ғимараттарды 
аралады. Полиция бөліміндегі әлсіз 
тұстарды да атап өтті. 

Жеке құрамалдында жедел – 
қызметтік жұмыс көрсеткіштерін 
жақсарту, тәртіпті бұзуға жол бермеу 
бойынша нақты міндеттер қойды. 

Алдағы уақытта  Махсудхан 
Нұғманұлы Қызылорда облысы 
Полиция департаментінің барлық 
бөліністерінің жұмыстарымен 
таныспақ. 

ҚЫЗЫЛОРДА ОБЛЫСЫ ПОЛИЦИЯ ДЕПАРТАМЕНТІНІҢ 
БАСТЫҒЫ АҚСАЙ ПОЛИЦИЯ БӨЛІМІНЕ БАРДЫ

Мемлекеттік қызметшілердің 
сыбайлас жемқорлық қылмыстар және 
осы тұрғыдағы құқық бұзушылықтарға 

бой алдыруының себебі көп. Оған 
ең алдымен қызметшілердің білім 
деңгейінің,әдептілік ұстанымының 

төмен болуы әсер ететін болса керек. 
Кей мемлекеттік қызметшілердің 
құқық бұзушылыққа немқұрайлылық 
танытуы, кәсіби әдептілігінің 
жетіспеуі де, жеке басының қамын 
ойлауы да парақорлықтың  дендеуіне 
септігін тигізуде. Сондай-ақ, кейбір 
мемлекеттік орган басшыларының 
сыбайлас жемқорлыққа қарсы заң 
талаптарын атқаруда ынта танытпай, 
жұмыс жүргізбеуі де жемқорлықтың 
тамырын тереңдете түседі.

Біздің қоғамда сыбайлас 

жемқорлыққа орын жоқ. Қоғамның 
барлық күш-жігерін біріктіріп, осы 
дерттің одан әрі ушықпауы үшін оны 
тоқтатудың барлық амалдарын қолдану 
арқылы ғана бұл құбылысқа тиімді 
түрде қарсы тұруға болады. Сондықтан 
сыбайлас жемқорлықпен күресу 
барлық Қазақстан Республикасы 
азаматтарының азаматтық борышы 
деп білу керек.

Тайыр БАЙДҮЙСЕНОВ,
Еңбекші ауылдық округі әкімі 

аппаратының бас маманы 

СЫБАЙЛАС ЖЕМҚОРЛЫҚҚА ЖОЛ ЖОҚ
Сыбайлас жемқорлық - заман ағысымен бірге өсіп-

өркендеп, мол қаражат және қоғамдық бәсекелестік 
пайда болған жерлерге тамырын жайып, бүгінгі күнге 
дейін жойылмай отырған кеселдің бірі. Бұл кесел 
дамушы елдердегідей біздің жас мемлекетімізге де орасан 
зор нұқсан келтіріп отыр.

Полиция генерал-
майоры Аблазимов 
Махсудхан Нұғманұлы 
Қызылорда облысы 
Полиция департаменті 
бөліністерінің 
жұмысымен танысты.


